
GOUVÈNÈ HOCHUL MANDE POU YO LIMEN MONIMAN ETA NEW YORK YO AN 
WOUJ, BLAN AK BLE NAN OKAZYON FÈT TRAVAY LA  

  
  
Gouvènè Kathy Hochul te anonse jodi a ke aswè a 4 septanm, moniman yo nan Eta 
New York pral limen an wouj, blan ak ble nan okazyon Fèt Travay la.  
  
"Fèt Travay sa a, mwen ankouraje chak Nouyòkè pou yo rejwenn nou pou onore 
pwogrè fòmidab mouvman travay òganize yo ak travayè k ap dirije ekonomi nou an", 
Gouvènè Hochul te deklare. "Administrasyon mwen an rete angaje pou fè New York 
vin yon eta ki pi anfavè travayè nan nasyon an nan sipote travayè sendika yo epi asire 
travayè nou yo jwenn benefis yo merite konsa".  
  
Moniman yo ki pral limen an rekonesans Fèt Travay la enkli:  
  

• One World Trade Center  

• Kosciuszko Bridge  

• Batiman SUNY H. Carl McCall lan  

• Batiman Alfred E. Smith State Office (Alfred E. Smith State Office 
Building) la  

• Empire State Plaza  

• Pak Ekspozisyon Eta - Pòtay Prensipal ak Sant Ekspozisyon  

• Chit Nyagara (Niagara Falls)  

• Pon "Franklin D. Roosevelt" nan Mid-Hudson  

• Pòtay Entènasyonal Ayewopò Albany (Albany International Airport 
Gateway)  

• MTA LIRR - East End Gateway nan Penn Station  

• Pon Flotan nan Fairport (Fairport Lift Bridge) sou Kanal Erie a  
• Moynihan Train Hall  
• Pak Eta Istorik Walkway Over the Hudson  

  
Gouvènè Hochul te te travay avèk dilijans pou adopte yon ajanda travayè nasyonal, ki 
gen ladan: plan istorik pou ogmante salè minimòm New York ak endekse li ak 
enflasyon, ki ofri 12 semèn konje paran totalman peye pou plis pase 150,000 anplwaye 
eta, ak lòt inisyativ pou ogmante salè ak benefis, elaji salè anvigè yo, konekte moun k 

ap chèche travay ak opòtinite travay, epi ede asire sekirite retrèt pou travayè sektè prive 
yo. Gouvènè a te kontinye tou yon represyon agresif sou vòl salè ak fè avanse nouvo 
inisyativ pou pwoteje travayè yo kont diskriminasyon, asèlman, abi, ak danje COVID-19 
nan espas travay la; asire gwo benefis travayè nan pwojè transfòmasyon New York yo; 
epi distribiye sibvansyon atravè nouvo Biwo Devlopman Estratejik Mendèv (Office of 
Strategic Workforce Development) pou kreye opòtinite fòmasyon pou tout Nouyòkè yo.  

